
РЕГУЛАТОРНА КОМИСИЈА ЗА ЕНЕРГЕТИКА, ВОДНИ УСЛУГИ И УСЛУГИ ЗА 

УПРАВУВАЊЕ СО КОМУНАЛЕН ОТПАД НА РЕПУБЛИКА СЕВЕРНА МАКЕДОНИЈА 

 

Врз основа на член 24 став (1) точка 1) алинеја 3 од Законот за енергетика* („Службен 
весник на Република Македонија“ бр. 96/18 и „Службен весник на Република Северна 
Македонија“ бр. 96/19, 236/22,134/24 и 147/24), Регулаторната комисија за енергетика, 
водни услуги и услуги за управување со комунален отпад на Република Северна 
Македонија на седница одржана на 28 мај 2025 година, донесе 

 
ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 

ЛИЦЕНЦИ 
 

Член 1 
Во Правилникот за лиценци („Службен весник на Република Северна Македонија” 

бр.51/19, 54/19, 214/19, 114/20, 246/20, 44/21 и 240/24) во член 3, став (1) точка 20) точката 
“.” на крајот на реченицата се заменува со “, и” и се додава нова точка 21) која гласи: 

“21) складирање на електрична енергија” 
 

Член 2 
Во член 8 ставовите (5) и (6) се бришат. 

 
Член 3 

(1) Во член 15 став (2) и (3) се бришат.  
(2) Став (4) кој станува став (2) се менува и гласи: 
“(2) Во постапката за издавање на лиценца на носител на привремена лиценца, 

соодветно се применуваат членовите 7, 8, 9, 9-а, 9-б, 9-в, 10, 11, 12, 12-а и 13 од овој 
правилник”. 

(3) Ставовите (5), (6), (7), (8) и (9) се бришат. 
(4) Ставот (10) станува став (3), и  
(5) Ставот (11) се брише. 
 

Член 4 
Во член 18 став (1) во точка 2) зборот “и” се заменува со запирка “,”, во точка 3) 

точката “.” на крајот на реченицата  се заменува со “, и” и се додава нова точка 4) која 
гласи: 

“4) промена во техничките карактеристики на енергетскиот објект, кои не 
предизвикуваат промени во моќноста.” 

 
Член 5 

Во член 21) став (1) точка 5) по зборовите “точка 1)” се додаваат зборовите “и точка 
4)”. 

 
Член 6 

(1) Во член 27 став (2) по точката 2) се додава нова точка 3) која гласи: 
“3) кога носителот на лиценцата изврши пренос на сопственоста на електроцентралата 

за производство на електрична енергија од обновливи извори за чиешто работење е 
издадена лиценцата врз друго лице коешто ги исполнува условите за издавање на 
лиценцата,” 

(2) Точките 3) и 4) стануваат точки 5) и 6). 

(3) По ставот (3) се додава нов став (4) кој гласи: 

“(4) До донесување на одлуката за пренос на лиценцата, лицето кое било носител на 

лиценцата ги остварува правата и обврските утврдени во лиценцата.” 

 

Член 7 

Во член 32 ставовите (2) и (3) се бришат. 

 

Член 8 

(1) Во ПРИЛОГ 1 - Техничка и дополнителна документација, во делот 7.1 се додава 

нова 12), во делот 7.3 се додава нова точка 8), во делот 10.1 се додава нова точка 11), во 

делот 10.3 се додава нова точка 8), во делот 11.1 се додава нова точка 17) и во делот 11.3 

се додава нова точка 11), која гласи: 

“решение за ставање во употреба на техничката опрема, издадено од Државен 

инспекторат за енергетика, рударство и минерални суровини,” 

(2) Во делот 12 точката 3) се брише а точката 4) станува точка 3). 

(3) По делот 16.2 се додава нов дел 17 со следната содржина: 

17 Складирање на електрична енергија 

1) одобрение за градење или решение за изведување на градба, односно поставување на 

опрема во случај кога за изградбата на објектот не е потребно одобрение за градба 

издадени од надлежен орган согласно закон, 

2) имотен лист/листови од Агенција за катастар на недвижности како доказ за правото 

на сопственост на земјиштето или објектот на кое/кој е поставен енергетскиот објект или 

имотен лист од Агенција за катастар на недвижности со прибележан договор за закуп и 

договорот за закуп, и/или договор за користење на државно земјиште и/или 

експропријација, како доказ за правото на користење на земјиштето или објектот на 

кое/кој е поставен енергетскиот објект, 

3) основен проект (за соодветните фази во зависност од видот на енергетскиот објект), 

изработен од овластени инженери за таков вид на проекти, 

4) решение за согласност за приклучување на електропреносната или 

електродистрибутивната мрежа, 

5) документ за монтажа на мерна опрема, 

6) решение за  ставање во употреба на техничката опрема, издадено од Државен 

инспекторат за енергетика, рударство и минерални суровини, 

7) одобрение за употреба на енергетскиот објект или извештај за извршен технички 

преглед и ставање во употреба согласно закон, 

8) опис на складиштето со наведување на податоци:  

- општи податоци: година на почеток на градба, година на завршеток на градба, година 

на почеток на работа и проценет животен век 

- податоци за складиштето: број на уреди за складирање (батерија), тип и производител 

на уредите за складирање (батерија), номинална моќност, максимална струја на полнење и 

празнење, излезна моќност, број на циклус, време на полнење и празнење 

- технички спецификации. 

 

Член 9 

(1) Во ПРИЛОГ 2 – Обрасци – Содржина на Прилог 2 по зборовите “Образец БЛ 24 – 

Барање за престанување на лиценца за вршење на енергетска дејност” се додаваат 

зборовите “Образец БЛ 25 - Складирање на електрична енергија”.  

(2) Образецот БЛ 7.1, Образецот БЛ 7.3, Образецот БЛ 10.1, Образецот БЛ 10.3, 

Образецот БЛ 11.1, Образецот БЛ 11.3, Образецот БЛ 12, Образецот БЛ 22, Образецот БЛ 

23 и Образецот ИП се менуваат и се додава уште еден Образец БЛ 25 кои се дадени во 

Прилог и се составен дел на овој правилник. 

 

Член 10 

Овој правилник влегува во сила со денот на донесувањето, а ќе се објави во „Службен 

весник на Република Северна Македонија“.   

 

Бр. 01-1082/25  

Регулаторна комисија за енергетика, водни услуги и 

услуги за управување  со комунален отпад на Република 

Северна Македонија 

   28 мај 2025 година Претседател, 

            Скопје Марко Бислимоски, с.р. 

 

Прилог: Образец БЛ 7.1, Образец БЛ 7.3, Образец БЛ 10.1, Образец БЛ 10.3, Образец 

БЛ 11.1, Образец БЛ 11.3, Образец БЛ 12, Образец БЛ 22, Образец БЛ 23, Образец БЛ 25 и 

Образец ИП 

Образец БЛ 7.1/Formulari KL 7.1 

